
На тым тыдні...

Школьнае краязнаўства

Новыя экскурсаводы
У музей «Вілейшчына літаратурная» прыйшлі новыя экскур�

саводы. Дакладней, не прыйшлі, а далучыліся да кагорты тых,
хто працуе не першы год. Малодшыя школьнікі паспрабавалі
свае сілы – прадставілі сябе і «сваіх» аўтараў прысутным адна�
класнікам, бацькам і настаўнікам.

Безумоўна, хвалявання было многа: хаця б не збіцца пры вы�
ступленні, каб не спазніліся таты і мамы, каб настаўніца магла
ганарыцца імі, каб месца ўсім хапіла. Я хвалявалася не менш за
сваіх выхаванцаў – гэта быў сапраўдны экзамен для нас. Хочац�
ца назваць прозвішчы юных актывістаў: Ліза Артамонава,
Уладзімір Буркевіч, Вікторыя Васінкевіч, Антон Гаўрылік, Святла�
на Руткоўская, Марыя Шмаргалава, Наталля Камінская, Анаста�
сія Пятрова, Кірыл Баравы, Дзмітрый Трубач, Ягор Молчан,
Любоў Юрэвіч, Алена Ясінская, Мікіта Ляшковіч, Анастасія Каст�
рычэнка, Уладзіслаў Кірпік, Віялета Пятрова, Аліна Маскалевіч. І
хаця гэтыя экскурсаводы яшчэ не маюць вопыту, але да справы
паставіліся вельмі сур’ёзна і адказна. Акрамя аповеду пра вядо�
мага чалавека прадставілі вершы, невялічкія сцэнкі з творчасці
Барыса Манцэвіча, які зусім нядаўна адзначыў свой 70�гадовы
юбілей і якога мы чакаем на сустрэчу ў нашым музеі. Увогуле, мы
чакаем усіх, зацікаўленых Вілейшчынай літаратурнай.

У канцы свята Антон Гаўрылік уручыў усім выступоўцам кніжачкі
з казкамі Дзмітрыя Новікава, якія пісьменнік пакінуў у школе для
патрэбаў музея. Бацькі, не хаваючы расчуленасці, пажадалі твор�
чых поспехаў музею і яго шчырым сябрам.

Роза ШЭРАЯ,
кіраўнік музея «Вілейшчына літаратурная»

Ільянскай СШ імя А.А. Грымаця Вілейскага раёна

25 лютага ў Дзяржаўным музеі гісторыі
беларускай літаратуры адбылася прэзента�
цыя кнігі Алеся Пісьмянкова «Не знікай»,
прымеркаваная да дня нараджэння паэта.

«Не знікай», – так звычайна казаў на
развітанне сябрам Алесь Пісьмянкоў, і гэ!
тыя словы гучалі як спадзяванне на буду!
чыя сустрэчы. Пранікнёныя і светлыя радкі
паэта і сёння знаходзяць водгук у сэрцах чы!
тачоў, а жыццё яго, якое, на жаль, заўчас!
на абарвалася, працягваецца ў яго творах.
Усе, каму пашчасціла сутыкнуцца з Алесем
Уладзіміравічам, памятаюць яго светлым і
шчырым, узнёслым і рамантычным чалаве!
кам. Ён вымяраў сваё жыццё і свае творы
шкалою каштоўнасцяў, напрацаваных на!
шымі продкамі, і заўсёды быў гатовы аддаць
душэўную цеплыню людзям.

28 лютага ў Цэнтральнай навуковай
бібліятэцы імя Якуба Коласа адкрылася
выстаўка «Старонкі гісторыі паўстання
1863–1864 гг.», дзе прадстаўлена больш за
100 друкаваных і рукапісных дакументаў
XIX–XXI стст. з фондаў бібліятэкі: апісанні
ваенных дзеянняў, зборнікі матэрыялаў
справаводства і публіцыстыкі, мемуары,
даследаванні айчынных і замежных наву!
коўцаў. Бібліятэкаю падрыхтаваны ві!
дэафільм «Паўстанне 1863 года».

Наведнікі выстаўкі змаглі ўявіць атма!
сферу працы над тэмай паўстання 1863–
1864 гадоў. Імпрэза арганізаваная біблія!
тэкай сумесна з Польскім Інстытутам у
Мінску.

28 лютага ў Дзяржаўным музеі гісторыі
беларускай літаратуры ў рамках міжнарод!
нага праекта «А. Пушкін і А. Міцкевіч.

Скрозь далечыню стагоддзяў...» (прысвеча!
нага 215!годдзю з дня нараджэння паэтаў)
адбыліся майстар�класы па музейнай педа�
гогіцы «У Вас у гасцях Пушкінскі запа�
веднік», якія праводзіліся для беларускіх
калег!музейшчыкаў і педагогаў навуковыя
супрацоўнікі Дзяржаўнага мемарыяльнага
гісторыка!літаратурнага і прыродна!ланд!
шафтнага музея!запаведніка А.С. Пушкіна
«Міхайлаўскае».

1 сакавіка ў Нацыянальным гістарычным
музеі Рэспублікі Беларусь адкрылі выстаўку
«Салон�атэлье пачатку XX стагоддзя», пры!
меркаваную да Міжнароднага жаночага дня.
Музей запрасіў наведнікаў зазірнуць у такі
салон, дзе дэманструюцца сукенкі, элементы
адзення, дамскія аксесуары «цудоўнай
эпохі», а прадметы інтэр’еру (прасы, швей!
ныя машынкі і інш.) дазволілі акунуцца ў
інтэр’ер  майстэрні мадысткі таго часу.

Выстаўка працуе да 11 сакавіка.

1 сакавіка ў Музеі сучаснага выяўленчага
мастацтва прайшла творчая сустрэча з Ула�
дзімірам Цэслерам з нагоды яго выставачна!
га праекта «Практыка рынкавага рэалізму».
Аўтар разважаў над прадстаўленымі на вы!
стаўцы жывапісам, скульптурай, арт!аб’ек!
тамі і іншымі праявамі яго крэатыўнасці і
схільнасці да парадоксаў.

1 сакавіка супрацоўнікі і наведнікі Дзяр!
жаўнага музея гісторыі беларускай літарату!
ры першы вясновы дзень сустрэлі разам з
выдатным творчым дуэтам «Аляксандра і
Канстанцін», які прэзентаваў чацвёрты паў�
нафарматны дыск «М1», назву якому дала
інструментальная кампазіцыя Road M1 (Тра!
са М1).

Дыск уключае 14 трэкаў – песні на бела!
рускай, рускай і англійскай мовах, а такса!
ма інструментальныя кампазіцыі.

Музеі: гісторыя педагогаў,
гісторыя адукацыі –

Асоба ў краязнаўстве:
старшыня Уладзімір Гілеп –

Спадчына: ізабелінскі храм
Святога Архангела Міхаіла –

«“Я той хто шлях і хто
ідзе па ім” – так калісьці
Алесь Разанаў, беларускі
паэт�наватар, вызначыў
свой жыццёвы дэвіз». Такімі
словамі пачалася літара�
турная імпрэза, прымерка�
ваная да 65�годдзя А. Раза�
нава, якая прайшла 26 люта�
га ў ВДУ імя П.М. Машэра�
ва ў рамках тыдня факуль�
тэта беларускай філалогіі і
культуры. На літаратур�
ную вечарыну завіталі сту�
дэнты з розных факультэ�
таў, выкладчыкі і ўсе, хто
неабыякавы да беларускага
слова.

Пазнаёміць усіх ахвочых
з творчасцю паэта вырашылі
студэнты 5�га курса факультэ�
та беларускай філалогіі і куль�
туры на чале з выкладчыкам
кафедры літаратуры Ірынай
Саматой. Яны падрыхтавалі
прэзентацыю, дзякуючы якой

госці даведаліся пра жыццёвы
і творчы шлях А. Разанава.
Таксама на мерапрыемстве
студэнты чыталі вершы, спя�
валі песні. Так, у выкананні
Аляксандра Камовіча прагу�
чала песня пад гітару «Гліня�
ныя чалавечкі» на словы з вер�

сэта паэта�юбіляра.
Марыя Санько пра�
чытала сваё эсэ, у
якім выказала любоў
да творчасці паэта.
На імпрэзу завітаў і
колішні аднагрупнік
А. Разанава Фёдар
Шкіранда. Ён раска�
заў гасцям пра гады
навучання з паэтам,
прывёў цікавыя фак�
ты з жыцця аднагруп�
ніка.

– Талент мастака
слова вядомы далёка
за межамі Беларусі, бо яго ак�
тыўная ўласная паэтычная
творчасць узаемадзейнічае з
перакладчыцкай дзейнасцю.
У А. Разанава шмат перакла�
даў з нямецкай, англійскай,
польскай, чэшскай, балгар�
скай, латышскай, грузінскай
і іншых моваў свету. Творца не
абмяжоўваецца пісаннем тра�

Пілотны праект
«Гадзіна мастацтва»

вызначыў пераможцаў!
9 і 19 лютага ў сценах Дзяржаўнага літаратурнага музея Янкі

Купалы пілотны праект «Гадзіна мастацтва» аб’яднаў творцаў з
Мінскай дзяржаўнай гімназіі!каледжа мастацтваў, студыі выяў!
ленчага мастацтва Нацыянальнага цэнтра мастацкай творчасці
дзяцей і моладзі, Мінскага дзяржаўнага мастацкага каледжа
імя А.К. Глебава і проста аматараў творчасці Эрнста Тэадора
Вільгельма Гофмана ў стварэнні мастацкіх працаў паводле ма!
тываў творчасці выдатнага нямецкага пісьменніка.

Пасля экскурсіі і эксклюзіўнага прагляду мультыплікацыйна!
га фільма будучыя мастакі, самаму малому з якіх усяго 5 гадоў,
змагаліся за магчымасць далучыцца да вялікай кагорты твор!
цаў з розных краінаў і прадставіць свае палотны на радзіме Гоф!

мана. Па выніках праекта журы
на чале з мастакамі Усеваладам
Швайбам і Андрэем Ярашэві!
чам вызначыла пераможцаў і
ўнагародзіла каштоўнымі пада!
рункамі ад музея Янкі Купалы.
Лаўрэатамі конкурсу сталі Агнія
Свірыдовіч і Паліна Міцкевіч
(Мінская дзяржаўная гімназія!
каледж мастацтваў), Яна Чарно!
ва, Ганна Плотнікава і Юлія Пе!
рагуд (Мінскі дзяржаўны мас!
тацкі каледж імя А.К. Глебава).

Спадзяемся, што праект
«Гадзіна мастацтва» стане тра!
дыцыйным і дапаможа адкрыць
яшчэ не адно новае імя.

А
дным з першых, хто вы�

сока ацаніў паэтычны
талент Янкі Купалы

быў У. Самойла. Пры яго пад�
трымцы ў маі 1905 года ў газе�
це «Северо�Западный край»
з’явіўся першы верш песняра
на беларускай мове «Мужык».

На працягу ўсяго жыцця
шчырыя сяброўскія стасункі
звязвалі Янку Купалу і Кан�
станцыю Буйло. Некалі паэт
прасіў яе: «Пішыце яшчэ і
яшчэ», – і прысвяціў зусім
юнай Костцы верш «Мая дум�
ка». Менавіта Янка Купала
склаў і адрэдагаваў першы
зборнік паэтэсы «Курганная
кветка», выдадзены ў Вільні ў
1914 годзе. Тое, што ўжо за
савецкім часам пасля выхаду
ў Мінску другога зборніка,
«Світанне», Канстанцыя Буй�
ло не была рэпрэсаваная, мож�
на лічыць дзівам, якога, ад�
нак, магло не адбыцца, калі б
не заступніцтва сяброўкі мала�
досці – жонкі Купалы Уладзі�
славы Францаўны.

Сардэчныя адносіны паміж
Янкам Купалам і М. Гарэцкім
склаліся ў 1918 годзе ў Сма�
ленску. У сваёй «Гісторыі бе�
ларускай літаратуры» апошні
змясціў біяграфію песняра са
словаў самога паэта. Вобраз
Янкі Купалы створаны М. Га�
рэцкім у апавяданні «Фанта�
зія» і рамане «Віленскія каму�
нары». А ў аповесці «Мелан�

холія», якая мае выразную
аўтабіяграфічную аснову,
М. Гарэцкі нібы ад сябе пера�
даў жаданне свайго героя, ма�
ладога каморніка, сустрэцца ў
Вільні з Янкам Купалам.

І
мпрэза ў гасцінным доме

песняра, прымеркаваная
да юбілеяў, прайшла ў

фармаце вечарынкі пачатку
ХХ стагоддзя. Ганна Запар�
тыка, дырэктар Беларускага
дзяржаўнага архіва�музея
літаратуры і мастацтва, дзе

захоўваюцца ўласныя архі�
вы М. Гарэцкага і Канстан�
цыі Буйло, а таксама Яфім
Плаўнік, сын вядомага бела�
рускага пісьменніка Змітра�
ка Бядулі, распавялі навед�
нікам пра асяроддзе першага
народнага паэта Беларусі.
Акунуцца ў атмасферу пачат�
ку ХХ стагоддзя дапамаглі
ўдзельнікі беларускага этна�
фолк гурта «Guda» і вучні

дыцыйных вершаў. Упершы�
ню ў літаратуры ім прыдума�
ныя такія формы, як версэты,
пункціры, зномы, квантэмы,
вершаказы. У разанаўскіх тво�
рах нярэдка чытач можа су�
стракаць адсутнасць знакаў
прыпынку – так творца дае
магчымасць стаць яго сааўта�
рам, кожнаму па�свойму пра�

Вечарынка з нагоды юбілеяў
19 лютага ў Дзяржаўным літаратурным музеі Янкі

Купалы адбылася літаратурная вечарына, прысвеча�
ная памяці выдатных дзеячаў нацыянальнай культу�
ры, творчы і жыццёвы шляхі якіх былі цесна звязаныя
са славутай постаццю народнага паэта Беларусі Янкі
Купалы. Менавіта ў гэтым годзе шырокая грамадскасць
святкуе 135�годдзе з дня нараджэння публіцыста, літа�
ратурнага крытыка Уладзіміра Самойлы, адзначае
120 гадоў з дня нараджэння класіка нацыянальнай літа�
ратуры Максіма Гарэцкага і першай беларускай паэтэ�
сы�лірыка Канстанцыі Буйло.

дзіцячай музычнай школы
№ 10 імя Я.А. Глебава. За�
вяршылася мерапрыемства
прэзентацыяй выстаўкі,
прысвечанай юбілярам, з
фондаў Дзяржаўнага лі�
таратурнага музея Янкі Ку�
палы.

Ала ДРАЖЫНА,
вучоны сакратар

Дзяржаўнага
літаратурнага музея

Янкі Купалы

Яркая зорка на небасхіле
беларускай паэзіі

чытаць і асэнсаваць верш –
расказала Ірына Саматой. –
Алесь Разанаў – гэта яркая
зорка, якая ззяе на небасхіле
не толькі беларускай, але і
сусветнай літаратуры.

Надзея ЗУЕВА,
студэнтка ВДУ

імя П.М. Машэрава

Яркая зорка на небасхіле
беларускай паэзіі

У Купалавым Доме

У
 мінскай гімназіі № 12

у 2001 годзе створаны
і працуе адзіны ў краіне

музей, дзе захоўваюць памяць
аб ветэранах педагагічнай
працы. Кіраваць Музеем гісто�
рыі адукацыі ў Рэспубліцы Бе�
ларусь і гісторыі 12�й гімназіі
пашчасціла мне, аўтару гэтых
радкоў. Мая педагагічная бія�
графія даволі разнастайная:
скончыла Акцюбінскае педву�
чылішча, Уральскі педінсты�
тут і МДПІ імя А.М. Горкага
(аддзяленне лектараў па пы�
таннях этыкі і маралі, фа�
культэт грамадскіх прафе�
сіяў). Стаж педагагічнай пра�
цы – 56 гадоў, узнага�
роджаная многімі
граматамі, а таксама,
медалём «Ветэран
працы». Працавала і
намеснікам дырэкта�
ра па вучэбнай працы,
і дырэктарам СШ
№ 12, намеснікам ды�
рэктара СШ № 165
і ў мінскім ліцэі № 1.

Ёсць, на жаль,
адна праблема. У Па�
станове Савета Мініс�
траў Рэспублікі Бела�
русь ад 10.06.2006 г.
гаворыцца, што «па
рашэнні кіраўніка
юрыдычнай асобы, у
склад якой уваходзіць
музей са статусам “на�
родны”, для ажыц�
цяўлення музейнай
дзейнасці ў структуру
дадзенага музея ўво�
дзяцца адна або больш
штатных адзінак». Наш музей
атрымаў званне «народны» у
2002 годзе, пацвердзіў яго ў
лютым 2010�га. Але толькі са
студзеня 2013 года ўведзеная
стаўка «захавальніка музей�
ных экспанатаў».

Наш музей жыве цікавым
творчым жыццём. Тут рыхту�
юцца і выдаюцца летапісы аб
творчым шляху настаўнікаў
«З любоўю да дзяцей» (іх ужо
49). Такія ж летапісы выда�
дзеныя аб кожным члене Са�
вета ветэранаў педагагічнай
працы Маскоўскага раёна, з
якім музей супрацоўнічае, і
яго старшыні В. Раманчук.
Складзеныя летапісы пра ве�
тэранаў Вялікай Айчыннай
вайны. А ўдзел у конкурсе ў
намінацыі «Педагогі, ура�
джэнцы Беларусі, уганарава�
ныя званнем Герой Савецкага
Саюза ў гады Вялікай Айчын�
най вайны» дазволіла нашым
гімназістам�даследчыкам
знайсці матэрыял аб 65�і пе�
дагогах, якія маюць яго. Пра�
ца заняла другое конкурснае
месца ў краіне. Матэрыялы за�
хоўваюцца ў нашым музеі, імі
часта цікавяцца наведнікі.
Падрыхтаваны і летапіс «За�
служаны настаўнік» раёна.

За дванаццаць гадоў свай�
го існавання музей прыняў
каля 15 тысячаў наведнікаў,
з якімі працуюць выдатна
падрыхтаваныя экскурсаво�
ды. Сярод гасцей былі: 45 дэ�

легацыяў краінаў свету, 70 кі�
раўнікоў музеяў розных наву�
чальных установаў, а такса�
ма – 20 наведванняў метадыч�
ных і інспектарскіх службаў.
Былі ў нас і групы з розных на�
вучальных установаў Мінска
і вобласці. Мы супрацоўні�
чаем з іншымі музеямі ста�
ліцы.

М
узей падтрымлівае

стасункі з нашчад�
камі І. Голубева, імя

якога носіць вуліца, дзе раз�
мешчаная гімназія № 12.
Увесну 2012 года ў Мінскім
Палацы дзяцей і моладзі савет
музея гісторыі адукацыі арга�

нізаваў выстаўку, прысвеча�
ную 90�годдзю піянерскай ар�
ганізацыі. Пошукавыя групы
атрымалі заданне знайсці на
тэрыторыі краіны помнікі,
прысвечаныя настаўнікам –
удзельнікам Вялікай Айчын�
най вайны, і адзін з такіх
помнікаў мы наведалі ў Мар’і�
най Горцы Пухавіцкага
раёна.

Адзін з важных накірункаў
працы музея – супрацоўніц�
тва з ветэранамі педагагічнай
працы. Створаны Савет ветэ�
ранаў, які супрацоўнічае з
саветам ветэранаў педагагіч�
най працы Маскоўскага раёна
г. Мінска: праводзіць сумес�
ныя пасяджэнні, дзе склада�
юцца планы працы, абмяркоў�
ваюцца важныя пытанні, на�
прыклад, збор інфармацыі пра
ветэранаў педагагічнай пра�
цы. Штогод абнаўляюцца
спісы ветэранаў, што захоўва�
юцца ў гімназіі.

Клопат пра ветэранаў ужо
даўно стаў справай гонару не
толькі членаў савета, але і на�
вучэнцаў. Сябры савета навед�
ваюць ветэранаў Вялікай Ай�
чыннай вайны Андрэя Івана�
віча Дзеравянку, Ганну Анд�
рэеўну Мікушкіну, Міхаіла
Лявонавіча Рэзніка, Марыю
Рыгораўну Літвінаву, а з бы�
лой партызанкай Тамарай
Васільеўнай Сушковай пад�
трымліваюць цесную су�
вязь.

Сумесна з ветэранамі пра�
водзім культурна�масавыя
мерапрыемствы (Дзень На�
стаўніка, калядныя сустрэчы,
круглыя сталы напярэдадні
8 сакавіка і Дня Настаўніка),
дзе абмяркоўваем пытанні да�
памогі ветэранам. Арганізуем
таксама ўрачыстыя вечарыны,
наведваем ветэранаў у бальні�
цы і праз арганізацыю «Чыр�
воны крыж» аказваем гумані�
тарную дапамогу.

А напярэдадні 9 мая мы ар�
ганізавалі віншаванне кожна�
га ветэрана вайны ў іх дома.

Прыемна, што вучні гім�
назіі цікавяцца і з задаваль�

неннем удзельнічаюць у спра�
вах музея, разумеюць патрэбу
і адчуваюць адказнасць.

Правялі сустрэчы з аўта�
рамі падручнікаў: аўтарам
«Буквара» А. Клышкам, аў�
тарамі навучальнага дапа�
можніка для «эканамічных»
класаў В. Церахавым і Н. Кун�
гуравай, аўтарамі падручнікаў
фізікі В. Жылко, А. Лаўры�
ненка, Л. Марковіч.

Ц
япер падобныя музеі

адкрытыя ў вёсцы
 Мікашэвічы Лунінец�

кага раёна (раённы музей), у
Наваполацку (раённы музей),
у Дзяржаўным палацы дзяцей
і моладзі (гарадскі музей). У
Жодзіна – музей жаночай аду�
кацыі, у Дзяржынску – музей
сваёй навучальнай установы
(гімназіі № 1) і г.д.

З вышэйсказанага відаць,
што музей дзейнічае. Зна�
чыць, тут ёсць кіраўнік, а не
«захавальнік». Паўстае пы�
танне, хіба ўсё, што робіцца ў
музеі, уваходзіць у абавязкі
«захавальніка»? Думаю, што
тут нешта не тое...

Карыстаючыся нагодаю,
запрашаем да супрацоўніцтва
педагогаў і школьнікаў, а так�
сама тых, каму цікавая нашая
дзейнасць.

Роза МАРЧАНКА,
кіраўнік Музея гісторыі

адукацыі ў Рэспубліцы Беларусь
і гісторыі 12�й гімназіі

Амаль у кожнай сям’і захоўваюцца лісты і даку�
менты, якія знаёмяць з далёкім мінулым Бацькаў�
шчыны, дапамагаюць адгарнуць адну з малавядо�
мых старонак гісторыі Беларускай дзяржавы па�
чатку ХХ стагоддзя. Так атрымалася і ў маім выпад�
ку, пра што і хачу расказаць.

У маім сямейным архіве захоўваецца перапіска дзядулі з
выканаўчымі органамі часоў ХХ стагоддзя. Але вось як гэта
сталася. Аднойчы мой дзядуля Мікалай Аляксандравіч Мяк�
шыла (дарэчы, імя атрымаў у гонар апошняга расійскага
цара) захацеў набыць кавалак зямлі, які застаўся ад царкоў�
най маёмасці. Каб справа атрымалася, вёў перапіску з
земскім павятовым упраўленнем у Маладзечне (1920 –
1930�я гады ХХ стагоддзя), а таксама з Ваяводскім віленскім
упраўленнем. Калі За�
ходняя Беларусь ува�
ходзіла ў склад Поль�
шчы, справаводства ў
вёсцы Лебедзева (су�
часнага Маладзечан�

скага раёна) вялося, вядома, на польскай мове. Таму жыха�
ры атрымлівалі дакументы са сталіцы ваяводства Вільні ме�
навіта на дзяржаўнай мове таго часу (у тым ліку і перапіска
дзядулі).

Перапіска цікавая тым, што з яе можна даведацца, колькі
каштавала тады зямля (у злотых), а таксама вывучаць гісто�
рыю пячатак і штампаў, якімі, дарэчы, у суседняй Польшчы
да сёння карыстаюцца ў банках і іншых установах. А пашто�
выя маркі таго часу, змешчаныя на гэтых дакументах, заціка�
вяць філатэлістаў Польшчы і Беларусі (сёння дзяржаўныя
органы не карыстаюцца маркамі «Przesylka urzedowa» з выя�
вай белага арла); каліграфісты ж нават пазайздросцяць по�
чырку камісара земскага павятовага ўпраўлення ў Мала�
дзечне, які старанна запаўняў бланкі (пісалі тады алоўкамі
альбо чарнільнай ручкай), надрукаваныя ў дзяржаўнай дру�
карні ў Вільні (1929). Заплаціць можна было праз «Пашто�
вую зберагальную касу», якой і карысталіся жыхары Лебе�
дзева.

Нягледзячы на тое, што ў польскія дакументы няправіль�
на ўпісанае беларускае прозвішча, гэта не паўплывала на
факт закупкі лебедзеўскай зямлі, дзе стаяла хата майго дзе�
да, які пакінуў нашчадкам каштоўныя паперы�сляды нашай
агульнай матэрыяльный культуры.

Ганна МЯКШЫЛА,
кіраўнік музея «Памяць і час»

СШ № 5, г. Ліда

Сляды
 матэрыяльнай культуры Памяць пра педагогаў

Грамадскае аб’яднанне «Беларускі фонд культуры» смут�
куе з нагоды смерці 5 сакавіка 2013 года ў Санкт�Пецярбургу
Валянціна Грыцкевіча – беларускага гісторыка, старшыні
Беларускага грамадска�культурнага таварыства Санкт�Пецяр�
бурга і выказвае шчырыя спачуванні сябру Рады БФК Анато�
лю Пятровічу Грыцкевічу, родным і блізкім нябожчыка.

Музей галіны

П
ры сустрэчы ў 2008 го�

дзе землякоў з Вало�
дзем Гілепам (яны яго

так называлі) былі ўсе як род�
ныя. Бо іх былая вёска стала
сумным відовішчам. Хаты
стаяць з закалочанымі вок�
намі, падворкі пустыя. Прый�
шлі да роднай хаты Уладзімі�
ра Аляксандравіча 5–7 адна�
вяскоўцаў. Ад радасці сустрэ�
чы абняліся. Пабачыліся,
пажурыліся. Жыццё прыпом�
нілі. Было някепска. Праца�
валі ўсё жыццё змалку да глы�
бокай старасці. Заўсёды былі
ўсе разам. Дбалі адно пра ад�
наго, дапамагалі кожны год
бульбу капаць, загоны жаць, на�
ват малаціць, ды і будавацца.

Даўней было да паўтары
сотні людзей. Песні гучалі,
вяселлі, хрэсьбіны спраўлялі
на ўсю вёску. Пасля маладыя
параз’язджаліся. Вёска апус�
цела. Вось як сталася. Усё
гэта можна пачуць не толькі ў
вёсцы Острава. Лёс становіц�
ца незваротным, і калі «непер�
спектыўныя» вёскі застаюцца
без школаў, бібліятэк, клу�
баў, крамаў, знікае і працяг
гісторыі…

А вынікам – вучоба вяскоў�
ца ў найстарэйшай школе Бе�
ларусі – сярэдняй школе № 1
(цяпер гімназія з беларускай
мовай навучання) горада
Слуцка. Споўніцца і мара
У. Гілепа – стаць археолагам�
гісторыкам і знайсці ў раско�
пе старажытнага Мінскага
замчышча яшчэ аднаго архео�
лага – жонку Рыму Віктараў�
ну – трымальніцу сямейнага
шчасця на працягу пяцідзе�
сяці гадоў сямейнага жыцця.
Разам і перачытаныя кнігі па
гісторыі старажытных Афі�
наў, Рыма, Урарту, Ноўгара�
да з мясцовай бібліятэкі і жа�
данне атрымаць патрэбныя
веды непасрэдна з першакры�
ніцы.

Вучань кінамеханіка ў
Слуцку, шліфоўшчык на за�
водзе запасных частак у Мін�
ску, служба ў Савецкай Арміі
на тэрыторыі Арменіі – шля�
хі, якія ўрэшце скіравалі на
гістарычны факультэт Бела�
рускага дзяржаўнага ўні�
версітэта.

Шчаслівы лёс чалавека
той, які ён сам будуе. Так
сцвярджаў на пачатку сцежкі
жыцця ўпэўнены ў сабе мала�
ды Уладзімір Гілеп. З першых
дзён вучобы ўсё было накіра�
ванае на здзяйсненне ягонай
мары – пазавучэбная праца ў
сектары археалогіі Акадэміі
навук. Археалагічныя экспе�
дыцыі па Беларусі, стварэнне
ўніверсітэцкага археалагічна�
га музея і, нарэшце, як вы�
нік – навуковая праца ў археа�
лагічным аддзеле музея гісто�
рыі і культуры Беларусі (ця�
пер Нацыянальны гістарыч�
ны музей Рэспублікі Бела�
русь), які ствараўся тады. На�
вуковы супрацоўнік, вучоны
сакратар, намеснік дырэктара
па навуковай частцы У. Гілеп
быў сярод тых, хто стварыў
першую поўнамаштабную
экспазіцыю Нацыянальнага
музея гісторыі і культуры Бе�
ларусі ў 1967 годзе, дзе знай�
шла адлюстраванне і яго ар�
хеалагічная праца пры рас�
копках старажытных курга�
ноў у вёсцы Бердаж Чачэрска�
га раёна, Мінскага і Заслаў�
скага замчышчаў.

Слушны руплівец культуры
Уладзімір Аляксандравіч Гілеп нарадзіўся

11 сакавіка 1938 года ў вёсцы Острава Капыль�
скага раёна. Род ягоны – спрадвеку быў сялян�
скім. Працаваў на невялічкім кавалачку не�
ўрадлівай зямлі. Вёсачка размясцілася сярод
балотаў на малым па плошчы ўзвышшы – вос�
траве, які сяды�тады быў пад вадою. Прозвішчы
вяскоўцаў у яе большасці назваў адлюстраваў
лёс землякоў – Галоцікі, Праташчыкі, Чэрнікі,
Пешкуры, Буракі.

У
 сувязі з неабходнасцю

перабудовы экспазіцыі
самага вялікага музея

краіны – Беларускага музея
гісторыі Вялікай Айчыннай
вайны –  Міністэрства культу�
ры БССР накіроўвае У. Гілепа
на пасаду намесніка дырэкта�
ра гэтага музея па навуковай
частцы.

На працягу пяці гадоў трэ�
ба было стварыць новую экс�
пазіцыю музея, адкрыць для
наведнікаў тры яго філіялы і
сярод іх – мемарыяльны ком�
плекс «Хатынь» і «Курган
Славы». Гэта патрабавала ве�
лізарнай напружанай працы
ўсяго калектыву музея, пра�
цы навуковай, арганізацый�
най, гаспадарчай.

У 1969 годзе ўрачыста ад�
крыты мемарыяльны ком�
плекс «Хатынь», «Курган
Славы», Музей славы ў пасёл�
ку Обаль Шумілінскага раёна.
1974 год: урачыста адкрытая
новая экспазіцыя Беларуска�
га дзяржаўнага музея гісторыі
Вялікай Айчыннай вайны,
якая атрымала высокую ад�
знаку ад улады і наведнікаў.
Да слова – гэтая экспазіцыя
вось амаль ужо 40 гадоў пра�

цуе і нягледзячы на
вялікі адрэзак часу
лічыцца адной з лепшых
экспазіцыяў музеяў пэў�
нага профілю ў былым
СССР.

Затым была праца ў
ЦК Кампартыі Беларусі,
характар якой адпавя�

даў набытаму вопыту ў час
вучобы і навуковай музейнай
дзейнасці. Нягледзячы на за�
стойны перыяд аддзел культу�
ры ЦК КПБ ініцыяваў ства�
рэнне ў краіне такіх музеяў,
як Беларускі дзяржаўны му�
зей народнай архітэктуры і
побыту, Веткаўскі музей на�
роднай творчасці, Заслаўскі і
Раўбіцкі музеі і інш. Упершы�
ню ў Беларусі быў пракладзе�
ны турыстычны маршрут па
археалагічных, гістарычных і
памятных мясцінах Беларусі.

На працягу 15 гадоў была
праца на пасадзе намесніка
Міністра культуры Рэспублікі
Беларусь куратарам устано�
ваў культуры – музейнай,
бібліятэчнай, клубнай і ін�
шых накірункаў дзейнасці ў
краіне як дапамога культ�
асветустановам па захаванні
народнай спадчыны белару�
саў.

З ініцыятывы і пры непа�
срэдным удзеле У. Гілепа ства�
раюцца гісторыка�культур�
ныя запаведнікі ў Полацку,
Заслаўі, Нясвіжы. Вядзецца
распрацоўка новага турыс�
тычнага маршруту па гіста�
рычных і памятных мясцінах

Беларусі. На гэтым маршру�
це з’яўляюцца ўсё новыя, ра�
ней невядомыя, культурныя
аб’екты. Сярод іх музеі С. Ма�
нюшкі ва Убелі Чэрвенскага
раёна, А. Міцкевіча ў Завоссі
Баранавіцкага раёна, В. Вань�
ковіча ў Мінску, М. Шагала ў
Віцебску, народнай творчасці
ў вёсцы Моталь Іванавіцкага
раёна і іншыя.

Н
а працягу першых га�

доў існавання Нясвіж�
скага гісторыка�куль�

турнага запаведніка У. Гіле�
пу давялося сумяшчаць ас�
ноўную працу першага намес�
ніка Міністра культуры з вы�
кананнем на грамадскіх па�
чатках абавязкаў дырэктара
запаведніка. Пры ім былі за�
кладзеныя асноўныя накі�
рункі дзейнасці запаведніка:
распрацаваная канцэпцыя,
статут, закладзеныя асновы
плана рэгенерацыі стара�
жытнага Нясвіжа, створаная
«Нясвіжская Акадэмія» –
двухгадовая летняя школа па
падрыхтоўцы архітэктараў
гістарычных ландшафтаў і
Міжнародны фонд «Нясвіж».
Гэта аказаўся грунтоўны пад�
мурак, які дае і сёння надзею,
што запаведнік будзе год ад го�
да набіраць маштабнасць як
помнік міжнароднага турызму.

У 1996 годзе Уладзімір
Аляксандравіч пайшоў у ад�
стаўку з пасады першага на�
месніка Міністра культуры,
але застаўся працаваць на ка�
рысць нацыянальнай беларус�
кай культуры. Ён быў абраны
старшынёю Рады Беларуска�
га фонду культуры (і цяпер
фонд з’яўляецца грамад�
скім аб’яднаннем), разгарнуў
шмат патрэбных арыгіналь�
ных праграмаў, якія не дубля�
валі накірункі дзейнасці дзяр�
жаўных установаў. Некато�
рыя з іх цяпер зліліся ў адно
цэлае. Напрыклад, «Вяртан�
не і захванне нацыянальных
культуных каштоўнасцяў»,
Рэспубліканскі конкурс «Біб�
ліятэка – асяродак нацыя�
нальнай культуры», прагра�
мы падтрымкі народнага мас�
тацтва на Беларусі: «Берагі�
ня» – рэспубліканскі фесты�
валь фальклорнага мастац�
тва, «Славутыя імёны Баць�
каўшчыны», «Адраджэнне
духойнай культуры стара�
жытных малых гарадоў і па�
селішчаў Беларусі».

Асаблівай значнасцю вы�
дзяляюцца навуковыя пра�
грамы «Вяртанне» (у рамках
яе – серыя зборнікаў матэ�
рыялаў і дакументаў «Вяртан�
не», выйшла 7 кніг), «Славу�
тыя імёны Бацькаўшчыны»
(выпушчаны 2�і том). Пад
кіраўніцтвам і пры непасрэд�
ным удзеле ў якасці ўкладаль�
ніка У. Гілепа выйшлі юбілей�
ныя выданні А. Міцкевіча
«Пан Тадэвуш» (на польскай,
беларускай і рускай мовах),
А. Пушкіна «Евгений Оне�
гин» (на рускай і беларускай
мовах), Якуба Коласа «Новая
зямля» (на беларускай, рус�
кай і ўпершыню польскай мо�
вах), У. Караткевіча «Дзікае
паляванне караля Стаха» (на
беларускай, рускай, украін�
скай і англійскай мовах),
М. Багдановіча «Раманс»,
«Слуцкія ткачыхі», «Паго�
ня» (на беларускай, балгар�
скай, англійскай, латышскай,
літоўскай, нямецкай, поль�
скай, рускай, украінскай,
французскай мовах). Прак�
тычна ўсе гэтыя выданні былі
адзначаныя высокімі ўзнага�
родамі на нацыянальных і
міжнародных конкурсах.

А
крамя кіравання гра�

мадскім аб’яднаннем
«Беларускі фонд куль�

туры» У. Гілеп выконвае
шмат іншых грамадскіх аба�
вязкаў: з’яўляецца старшы�
нёю Беларускага камітэта
міжнароднай Рады па пом�
ніках і мясцінах (ІКАМОС),
шматгадовым членам праў�
лення Нацыянальнай камісіі
Рэспублікі Беларусь па спра�
вах ЮНЕСКА, Беларускага
таварыства дружбы і культур�
най сувязі з замежнымі краі�
намі, членам Рэспубліканска�
га грамадскага Савета па спра�
вах культуры і мастацтва пры
Савеце Міністраў Рэспублікі
Беларусь, праўлення Кан�
федэрацыі творчых саюзаў і
культурных фондаў Беларусі.
Ён удзельнічае ў працы іншых
грамадскіх аб’яднанняў (стар�
шыня журы Рэспубліканска�
га конкурсу мастакоў тэатраў
на саісканне прэміі імя заслу�
жанага дзеяча мастацтваў
Рэспублікі Беларусь І.М. Уша�
кова, член Камітэта па прэмі�
ях Федэрацыі прафсаюзаў Бе�
ларусі ў галіне культуры, за�
снавальнік «Нясвіжскай Ака�
дэміі» – міжнароднай школы
па падрыхтоўцы спецыялістаў
у галіне рэстаўрацыі сядзібна�
паркавай архітэктуры).

Усё не пералічыш. Няма ні�
воднага працоўнага дня, вы�
хаднога і святочнага, каб у на�
стольным нататніку не было
запісаў на розныя мерапрыем�
ствы. Запрашальнікі кладуцца
на працоўны стол, а зранку і да
абеду сыплюцца званкі па ча�
тырох тэлефонах. Толькі па�
спявай і плануй, дзе трэба быць
і прытым своечасова.

А «Краязнаўчая газета»
мае штотыднёвы графік выха�
ду – чатыры разы ў месяц.
Вось і круціцца колца працы
ў старшыні БФК, ІКАМОСа і
галоўнага рэдактара.

Таму юбілейны 2013 год праходзіць у штодзённай
клопатнай працы на ўраджайнай дзялянцы, і сцежка
жыцця завяла на шырокі гістарычны гасцінец, а само
жыццё ўрасло ў шчырую праўдзівую і патрэбную дзей�
насць дзеля шчаслівага лёсу, які выбраны ім самім для
беларускай культуры, народа, краіны.

Георгій ТКАЦЭВІЧ

Партрэт дзядулі
(малюнак Алёны Гілеп)

З дзядулем Пракопам (злева) і суседам.
Родная вёска ўзімку 1945–1946 гг.

Царкоўнае краязнаўства

Дзе варта пабываць

Згодна з гістарычным падан�
нем, першая прыходская цар�
ква ў мястэчку Ізабелін (сёння –
Ваўкавыскі раён) была пабуда�
ваная ў пачатку ХVІІ стагоддзя.
Захавалася кароткае апісанне
будынка: «Царква мураваная, у
мураванай агароджы, па даў�
насці існавання яе невядома,
калі і кім пабудаваная».

У 1832 годзе настаяцелем
Свята�Міхайлаўскай царквы ў
Ізабеліне быў святар Іосіф Фаміч
Восінскі. З 1851 года на прыхо�
дзе служыў Іаан Фаміч Зубковіч.
Пасля яго настаяцелем быў
Ігнацій Канчэўскі. У 1863�м на
прыходзе служыў Стэфан Ля�
віцкі. Пры ім 18 красавіка ў цар�
кве адбыўся пажар. У гэты дзень
была навальніца, а 9�й гадзіне
вечара маланка ўдарыла ў зва�
ніцу. Драўляная вежа згарэла,
расплавіліся званы. Неўзабаве
агонь ахапіў дах усяго царкоўна�
га будынка. Згарэла дахавае
пакрыццё, кроквы, бэлькі і драў�
ляны іканастас. Царкоўныя рэчы
і іконы вынесеныя і выратаваныя
дзякуючы самаахвярнасці мяс�
цовага святара С. Лявіцкага і
стараннасці жыхароў мястэчка
Іосіфа Квачанюка, Пятра Сала�
віцкага і Людвіка Ляхманта.

Мураваныя сцены царквы
хоць і захаваліся, але ў некато�
рых месцах ад агню патрэскалі�
ся, а тынкоўка зусім абсыпала�
ся. Царква аднаўлялася на пра�
цягу жніўня�кастрычніка. 8 ліста�
пада (паводле старога стылю)
1863 года яе асвяцілі ў імя Свя�
тога Архангела Міхаіла ў прысут�
насці прыкладна 4 000 чалавек.

Храм Святога Архангела Міхаіла
ў Ізабеліне

Да гэтага дня царква ўпрыгожы�
лася мясцовымі іконамі.

У 1889 годзе святаром у Іза�
белінскай царкве быў прызнача�
ны іерэй Фёдар Дружылоўскі.
Пад яго кіраўніцтвам у прыходзе
быў арганізаваны збор для бу�
даўніцтва новага храма. У 1905
годзе пры святары Яўстафіі
Міхайлаўскім у прыходзе ўжо
налічвалася 2 693 прыхаджан, з
іх 1 378 мужчынаў і 1 315 жанчы�
наў. Дзейнічалі тры царкоўна�
прыходскія школы, у якіх было
112 вучняў, і 6 школаў пісьмен�
насці, дзе навучалася 76 чала�
век. У царкоўным уладанні тады
знаходзілася 36 дзесяцінаў
зямлі.

Дакументальных сведчанняў
аб жыцці прыхода ў гады Першай
сусветнай вайны пакуль знайсці
не ўдалося. Існуе толькі сведчан�
не прыхаджанаў, што ў гэты час

з Заблудаўскага манастыра былі
вывезеныя ў Слуцк мошчы свя�
тога дзіцяткі Гаўрыіла. На чац�
вёрты дзень пасля Троіцы, у се�
раду, хрэсны ход са святымі
машчамі Гаўрыіла заставаліся
ўсю ноч у Свята�Міхайлаўскай
царкве. На наступны дзень хрэс�
ны ход адправіўся далей. У па�
мяць аб гэтай падзеі штогод у
ізабелінскай царкве адбываецца
святочнае богаслужэнне, пры�
свечанае святому дзіцятку Гаў�
рыілу Беластоцкаму, на якое
прыязджаюць святары з Ваўка�
выскага благачыння. У 1929 го�
дзе рыма�каталіцкія духоўныя
ўлады зрабілі спробу забраць
царкву разам з сядзібай і 45 га
зямлі праз суд. Справу выйгралі
праваслаўныя ў 1931 годзе.

З 1934 па 1945 год настаяце�
лем храма быў святар Ілья Рэ�
ент. У гады службы айца Ільі пры�
ход быў узнагароджаны «Благо�
словенной грамотой», якая за�
хоўваецца і сёння.

З красавіка 1945 па 1946 год
настаяцелям царквы быў святар
Лявонцій Гучок. Пасля яго – про�
таіерэй Барыс Ясінскі. З 25 ліс�
тапада 1946 года па 1954 год на
пасаду прызначаны святар Ба�
рыс Пруднікаў. У 1955�м да пры�
хода быў прыкамандзіраваны
святар Барыс Бачароў і служыў
6 месяцаў. З 1955 па 1968 год
настаяцель – святар Мікалай
Канстанцінавіч Усціновіч.

У 1970�я гады быў канфіска�
ваны і разбураны царкоўны драў�
ляны будынак (з яго пабудавалі
2 кватэры), з царквы паздымалі
званы.

З 21 верасня 1979 па 1 ліпе�
ня 1990 года настаяцелем слу�
жыў Уладзімір Аляксеевіч Сцяц�
ко. Ён нарадзіўся 16 лістапада
1931 года ў вёсцы Хвіневічы Дзят�
лаўскага раёна. Пасвечаны ў
1977 годзе мітрапалітам Філарэ�
там. Айцец Уладзімір прыклаў
шмат намаганняў і ў 1982 годзе
сумесна з клірам замяніў паш�
коджаны чарапічны дах на нержа�
вейку. У 1987 годзе адраманта�
валі шатровы купал і пафарба�
валі сцены.

У 1990 годзе для адраджэння
прыхода прызначаны святар
Фёдар Дмітрыевіч Шэлест.

З 10 жніўня 1991 па 2 ліпеня
1993 года на пасаду вярнуўся
святар У. Сцяцко. У 1992 годзе
айцец Уладзімір разам з прыха�
джанамі намагаўся вярнуць
царкоўны будынак. У 1982�м на
фундаменце старога царкоўна�

га будынку калгас пабудаваў
новы цагляны і вярнуў зямельны
ўчастак у 0,46 га.

З 15 мая 1993 па 25 лютага
2000 года настаяцелем Свята�
Міхайлаўскай царквы служыў
святар Андрэй Алегавіч Бара�
дулін. Пасвечаны 13 снежня
1992 года архіепіскапам Гро�
дзенскім і Ваўкавыскім Валян�
цінам. Намаганнямі айца Андрэя
ў царкве неаднаразова пра�
водзіліся рамонтныя работы
(апошні раз – у 1999 годзе).

Нейкі час у нашай царкве слу�
жылі Павел Вергун і Сергій Хваш�
чоў. Прыхаджане іх любілі за даб�
рыню, сумленнае жыццё і шчы�
рае слова. Намаганнямі айца
Паўла ў храме адрамантаваныя
столь, сцены, падлога. А з дапа�
могай айца Сергія праведзены
газ.

З 2009 па 8 жніўня 2012 года
настаяцелем храма Святога
Архангела Міхаіла быў Яўген
Сяргеевіч Красоўскі. З 8 жніўня
2012 года служыць іерэй Сяргей
Пясняк.

Неабходна адзначыць, што
Свята�Міхайлаўская царква
ніколі не закрывалася: ні ў гады
войнаў і ліхалеццяў, ні ў час ня�
мецкай акупацыі, ні пры хруш�
чоўскіх ганеннях. Яна выконва�
ла не толькі хрысціянскае слу�
жэнне, але і вялікую асветніцкую
місію, дзякуючы якой сялянскія
дзеці навакольных вёсак упер�
шыню ў гісторыі гэтага краю на�
вучыліся чытаць і пісаць, і перад
імі адчынілася вакно ў Свет. А іх
унукі, хрышчоныя ў гэтай цар�
кве, сталі настаўнікамі, дак�
тарамі, інжынерамі, афіцэра�
мі, грамадскімі і дзяржаўнымі
дзеячамі.

Гісторыя і час змянілі жыццё
сельскіх жыхароў. З кожным го�
дам іх колькасць змяншаецца.
Сёння прыхаджанаў царквы (хто
ў стане прыйсці) засталося ня�
шмат. Добра, што часта ў сваю
царкву прыходзяць і тыя, хто не
жыве тут, але чые карані з гэтай
зямлі, бо тут магілы іх продкаў.

У шматзначнай задуменнасці
цягне ў высокі блакіт неба свой
купал велічны храм Святога Ар�
хангела Міхаіла. Ён вабіць вер�
нікаў, вабіць любога высокаду�
хоўнага чалавека, спрыяе далу�
чэнню да тайны Богаспазнання.

Але стан помніка штогод па�
гаршаецца. Высокая вільгот�
насць і перапады тэмпературы
разбураюць цэглу. Помніку па�
трабуецца рэстаўрацыя. Таму
закончу артыкул зваротам па да�
памогу да тых, хто жадае ўнесці
свой уклад у рэстаўрацыю і за�
хаванне гэтага непаўторнага
цуда. Мы звяртаемся да прад�
прыемстваў, арганізацыяў, а
таксама да тых прыхаджанаў,
чые карані выходзяць з ізабелін�
скай зямлі. Малітва аб ахвяра�
вальніках і добраўпарадкаваце�
лях будзе заўсёды ўзносіцца ў
сценах храма Божага. Дабра�
чынныя ахвяраванні можна
пераводзіць на рахунак:

прыход храма Святога Архан�
гела Міхаіла ў вёсцы Ізабелін,
вул. Ваўкавыская, 38,

р/р 3015203840017, код бан�
ка 152101446,

аддзяленне ААТ «Белагра�
прамбанк» у г. Ваўкавыску,

УНП 500066425.

Ганна СВІСТУН, бібліятэкар
Ізабелінскай сельскай бібліятэкі

У
 мінулам годзе свет
пабачыў зборнік «Бела�
рускія песні і гімны», ук�

ладальнікам і аўтарам арты�
кулаў якога стаў Сымон Ба�
рыс. Кніга выйшла ў выдавец�
тве А. Вараксіна накладам
300 асобнікаў. Пад адной вок�
ладкай аўтар сабраў шматлі�
кія творы, размеркаваўшы іх
па групах: «Народныя гіста�
рычны творы пра падзеі і асо�
бы», «Літаратурныя творы на
гістарычныя тэмы», «Рэкруц�
кія і салдацкія песні», «Ка�
зацкія песні», «Сацыяльна�
бытавыя песні», «Песні бела�
рускіх партызанаў», «Пры�
пеўкі і песні беларускіх кал�
гаснікаў», «Турэмныя і раз�
бойніцкія песні», «Песні воі�
наў�інтэрнацыяналістаў (аф�
ганцаў)». У зборнік увайшлі
таксама як афіцыйныя, так і
неафіцыйныя гімны, папу�
лярныя песні. А ў трох змеш�
чаных дадатках чытачы змо�
гуць знайсці рускія песні,
танцы, гімны славянскіх краі�
наў і ноты да некаторых пе�
сень.

Кніга выкананая ў каляро�
вым афармленні, аздобленая

Спеўнік на розныя
нагоды

«Белы замак»,
пачатак сезона 2013 года
Пастаянныя чытачы газеты добра ведаюць, што два

разы на год непадалёк Мінска, у гісторыка�культурным
цэнтры «Рыцарскі замак», праходзіць трохдзённае свя�
та, дзе ажывае Сярэднявечча. Ажывае разам з мужнымі
рыцарамі і гожымі паннамі, звонам мячоў і лязгам
латаў, спевам цецівы лукаў і граннем старадаўніх
інструментаў. Ажывае Сярэднявечча не толькі для су�
часных рыцараў, але і для ўсіх, хто завітае ў рыцарскі
замак каля Астрашыцкага Гарадка.

Г
этым разам фестываль сярэднявечнай культуры

«Белы замак» запрашае ўсіх з 15 па 17 сакавіка.
Арганізатары прапаноўваюць разнастайную прагра�

му – будуць і двубоі мечнікаў, і паказ моды прамінулых ста�
годдзяў, і адзінаборствы алебардыстаў, і сучасныя інтэр�
прэтацыі менестрэльскіх баладаў, і конны турнір, і прад�
стаўленні сярэднявечнага тэатра, які ўзнавілі нашыя су�
часнікі ды суайчыннікі, і спаборніцтвы лучнікаў... Магістр
«Ордэна Паўночнага Храма» месір Гадфруа дэ Манмірайль,
клуба сярэднявечнай рэканструкцыі, якая цягам амаль
дваццаці гадоў ладзіць фестываль, запрашае ўсіх аматараў
сівой і гераічнай даўніны на свята і спадзяецца, што кожны
новы «Белы замак» будзе больш цікавым за папярэднія (да�
рэчы, расповеды пра мінулагоднія імпрэзы можна знайсці
на сайце БФК у раздзеле «Архіў»).

...Падталы вясновы снег, зыркае сонца – і ваяўнічыя
выкрыкі, ляск зброі X–XVI стагоддзяў, іржанне коней...
Гэта ўсё конны турнір і бугурт, што традыцыйна праходзіць
з часоў першых фестываляў. І, сцвярджаюць некаторыя
знаўцы�рыцары, акурат у сакавіцкім «Белым замку» жыве
дух фестывалю ўзору канца ХХ стагоддзя, што раней пра�
водзіўся ў Мінскім палацы дзяцей і моладзі. Ці так гэта,
кожны вольны вырашаць для сябе. Адно ж без сумневаў:
трое сакавіцкіх сутак (мерапрыемствы фестывалю будуць
змяняць адно другое цягам гадзінаў, а ў суботу будуць доў�
жыцца болей за 12 гадзінаў) – гэта не толькі добрая магчы�
масць правесці выхадныя, але і наведаць, так бы мовіць,
практычныя заняткі па гісторыі. Урокі з практычнымі за�
няткамі: наведнікам у перапынках даюць пастраляць з
лукаў, пабіцца на мячах, проста прымерыць шалом ды да�
спехі, паглядзець на паходны побыт ліцвінскіх ды сла�
вянскіх віцязяў, тампліераў ды сарацынаў – на фэст збіра�
юцца рэканструктары розных краінаў Старога Свету, роз�
ных эпохаў. То сустрэнемся на «Белым замку»?

Уладзімір ПІРОГ

фотаздымкамі розных народ�
ных калектываў Беларусі.
Сустракаюцца і чорна�белыя
фотаздымкі: ілюстрацыі да
песень, фотапартрэты аўтараў
вершаў, кампазітараў, выка�
наўцаў. Можна напаткаць і
невялікія каментары да пе�
сень: кім выкананыя, дзе і кім
запісаныя, дзе ўпершыню
надрукаваныя і інш.

Маша МЕДЗВЯДЗЁВА

Спеўнік на розныя
нагоды

Н
апрыканцы 2012 года з’явіўся

зборнік навуковых артыкулаў,
падрыхтаваны кафедрай бела�

рускага і тэарэтычнага мовазнаўства
Гродзенскага дзяржаўнага ўніверсітэ�
та імя Янкі Купалы «Філалагічнае края�
знаўства Гродзеншчыны (матэрыя�
лы і даследаванні)». Яго выпусціла гро�
дзенскае выдавецтва «ЮрСаПринт».
Ініцыятарам, арганізатарам і адказ�
ным рэдактарам зборніка з’яўляецца
загадчык кафедры доктар філалагіч�
ных навук прафесар Мікалай Дані�
ловіч, які ўжо больш за трыццаць
гадоў займаецца даследаваннем мовы і
фальклору Гродзенскага рэгіёну. На
рахунку Мікалая Аляксандравіча кнігі
«Слоўнік рэгіянальнай лексікі Гро�
дзеншчыны» (1999), «Слоўнік дыя�
лектнай фразеалогіі Гродзеншчыны»
(2000), «Беларускае вяселле: на матэ�
рыяле Гродзеншчыны» (2000), «Дыя�
лектная мова Гродзеншчыны: хрэста�
матыя» (2007), «Лінгвістычная края�
знаўства Гродзеншчыны: дапамож�
нік» (2008).

Аўтарамі артыкулаў новага зборні�
ка з’яўляюцца выкладчыкі, аспіран�
ты, студэнты ўніверсітэта, настаўнікі
і краязнаўцы Гродна і вобласці.

Зборнік выдадзены з нагоды
100�годдзя з дня нараджэння народна�
га паэта Беларусі Максіма Танка. Яго�
ны лёс быў цесна звязаны з Гродзен�
шчынай. У Заходняй Беларусі Максім
Танк быў у цэнтры беларускага нацыя�
нальна�вызваленчага руху і літаратур�
нага жыцця. І ў пасляваенны час ён
падтрымліваў цесную сувязь з Гро�
дзеншчынай як пісьменнік і як гра�
мадскі дзеяч.

Артыкулы ў зборніку размяркоўва�
юцца па чатырох раздзелах, што адлю�
строўваюць розныя віды краязнаўства.

Першы – «Літаратурнае краязнаў�
ства» – пачынаецца артыкулам знана�
га краязнаўца С. Чыгрына «Максім
Танк на старонках “Беларускага лета�
пісу”». У ім аналізуецца творчая спад�
чына паэта, апублікаваная ў згаданым
часопісе, што выдаваўся ў Вільні і ў
рэдакцыі якога з 1937 года Максім
Танк працаваў. Пісьменніца А. Руцкая
дзеліцца ўспамінамі пра пяць незабыў�
ных сустрэчаў з Максімам Танкам, калі
яна вучылася ў БДУ. Былы сакратар
Ашмянскага райкама партыі, а цяпер
вядомы гродзенскі краязнавец І. Су�
хоцкі апавядае пра грамадскую дзей�
насць Максіма Танка, які ў 1970�я
гады двойчы выбіраўся дэпутатам Вяр�
хоўнага Савета СССР па Ашмянскай
выбарчай акрузе. У першым раздзеле

змешчаныя таксама артыкулы пра
пісьменнікаў Гродзеншчыны Элізу
Ажэшку, Аляксея Карпюка, Максіма
Багдановіча, Лейба Найдуса.

С
амы вялікі другі раздзел –«Лін�

гвістычнае краязнаўства». Ён
складаецца з індывідуальных

слоўнічкаў, у якіх падаецца лексіка,
фразеалогія, тапанімія, антрапанімія

асобных вёсак і куткоў Гродзеншчы�
ны. Кожны слоўнічак – гэта падборка
дыялектных словаў, фразеалагізмаў,
мікратапонімаў, імёнаў, прозвішчаў ці
мянушак, запісаных аўтарамі ў той або
іншай вёсцы (звычайна роднай) ці на
тэрыторыі сельсавета.

Найбольшая колькасць слоўніч�
каў, што адлюстроўваюць багацце рэ�
гіянальнай мікратапаніміі. Збіранне і
лексікаграфічнае спарадкаванне гэтай
спецыфічнай лексікі сёння асабліва
надзённыя, бо ў выніку сацыяльна�дэ�
маграфічных працэсаў адбываецца раз�
бурэнне традыцыйнай беларускай вёскі
і разам з гэтым незваротна страчваец�
ца, адыходзіць у нябыт рэгіянальная
мікратапанімія, якая складвалася на
працягу стагоддзяў.

Кожнаму мікратапоніму ў падбор�
цы прысвечаны асобны слоўнікавы ар�
тыкул, складнікамі якога з’яўляюцца:
загалоўкавае слова, граматычныя па�
меты, тапанімічны аб’ект, ілюстра�
цыйныя прыклады, геграфічныя ары�
енціры размяшчэння аб’екта, пашпар�
тызацыя запісу. Цікавымі ў артыкулах
з’яўляюцца этымалагічна�гістарыч�
ныя звесткі пра ўтварэнне мікратапо�
німаў, асабліва тых, што ўзніклі на ас�
нове састарэлых словаў, якія сёння се�
мантычна зацемненыя, незразумелыя,
напрыклад: Куліса ‘частка ўрочыш�
ча’ – назва хутчэй балцкага паходжан�
ня, параўн. літоўскае kulis ‘малы паў�
востраў’ (с. 86); Задубішча ‘урочыш�
ча – паласа сушы шырынёй прыклад�
на 1 км і даўжынёй 6 км паміж Святым
Балотам і Альсом, што пачынаецца за
1 км ад вёскі Бабіна і цягнецца ў паў�
днёва�ўсходнім напрамку да вёскі Ду�
бінка’ – у «“Ардынацыі каралеўскіх
пушчаў” 1641 года значыцца як Дубі�
шча» (с. 84).

Т
рэці раздзел «Фальклорнае

краязнаўства» складзены з
артыкулаў пра малыя формы

фальклору – легенды і паданні, якія
тлумачаць паходжанне назваў насе�
леных пунктаў і іншых тапанімічных
аб’ектаў. Напрыклад, М. Якалцэвіч
прапануе цікавую падборку прыказак
з гаворкі роднай вёскі Дуляўшчына
Мастоўскага раёна (дарэчы, прыказкі
ў парэміялагічных працах не апісва�
ліся): Каго Бог любіць, таму крыжы
дае – ‘Кажуць пра таго, хто пакутуе, у
каго няшчасці ідуць адно за адным’;
Няма тых грабель, каб граблі ад сябе –
‘Гаворыцца пра тых, хто ўсё робіць на
сваю карысць’; Твая мама ласа, з’ела
яблычка да Спаса – ‘Да Спаса (свята
ў праваслаўных, якое прыпадае на 19
жніўня паводле новага стылю) нельга
есці яблыкаў’; Што не ў модзе, кладзі
на сподзе – ‘Нямоднае адзенне не трэ�
ба выкідваць, бо праз нейкі час яно
можа стаць патрэбным, модным’; і інш.

М. Даніловіч і Н. Памецька пада�
юць падборку дражнілак, сабраную імі
на Гродзеншчыне за апошнія дваццаць
гадоў. Размяшчаюцца дражнілкі па�
водле алфавіта асабовых імёнаў. Вось
некаторыя цікавыя прыклады:

Андрэй. Андрэй�верабей на кадуш�
цы сядзеў, усіх жаб пераеў, адну не
даеў, і жывот забалеў (Нізаўцы На�
вагр.).

Ванька. А чаму ш ты, Ванька, без
валос застаўся? А таму што рана з дзеў�
камі звязаўся (Ашмяны).

Віця. Віця, Віця, тра�ля�ля. Прадай
карову, купі цяля (Нягневічы На�
вагр.).

Іван. Іван�барабан на капусьці ся�
дзеў, Іван�барабан усе чэрві паеў (Куль�
бакі Лід.).

Лена. Лена – палена, сьвіне па ка�
лена, а як стала на мосьцік, стала
сьвіне па хвосьцік (Студзянец Ваўк.).

Маруся. Як Марусі на работу – Ма�
руся ні хоча. Як Марусю за капоту –
Маруся рагоча (Бародзічы Зэльв.).

Ніна. Наша Ніна ганарова, паеха�
ла ў лес па дрова, зачапіласа за пень,
прастаяла цэлы дзень (Бабіна Гродз.).

Сярожа. Божа мой, Божа! Памёр
мой Сярожа. Учора гараў, а дзісь ногі
задраў (Кульбакі Лід.).

Янак. Янак пабіў збанак, сядзіць на
ганку і плачыць па збанку (Косцевічы
Астр.).

Ч
ацвёрты раздзел «Лінгвакульту�

ралагічнае краязнаўства» па�
чынаецца праграмным артыку�

лам вядомага пісьменніка�літарату�
разнаўца прафесара А. Пяткевіча
«Традыцыйная народная культура як
актуальны прадмет краязнаўства», у
якім сцвярджаецца, што народная
культура беларусаў, аздобленая рэгія�
нальнымі адметнасцямі, – унікальная
з’ява, удзячнае поле для краязнаўчых
пошукаў, знаходак, адкрыццяў, на
якім трэба шчыраваць дый шчыраваць,
пакуль яшчэ не позна. У гэтым раздзе�
ле прапануецца распрацоўка турыс�
тычнага маршруту «Шляхамі Карска�
га ў Прынямонні». Аўтары распрацоўкі
краязнаўцы А. Крой і І. Буднік прапа�
нуюць турыстычнае падарожжа па мяс�
цінах (Гродзенскі, Бераставіцкі і Мас�
тоўскі раёны), дзе жыў, вучыўся, пра�
цаваў і адпачываў славуты зямляк док�
тар філалогіі, першы беларускі ака�
дэмік Яўхім Фёдаравіч Карскі.

Зборнік навуковых артыкулаў
«Філалагічнае краязнаўства Гродзен�
шчыны» разлічаны на мовазнаўцаў,
літаратуразнаўцаў, фалькларыстаў,
этнографаў, гісторыкаў, культурола�
гаў, студэнтаў, настаўнікаў, школьні�
каў – усіх, хто цікавіцца родным сло�
вам, духоўнай спадчынай краю.

Васіль
РАГАЎЦОЎ

Філалагічнае краязнаўства

Гродзеншчыны

Імёны братоў Максіма і Гаў�
рылы Гарэцкіх, вядомыя і да�
рагія сэрцу кожнага свядома�
га беларуса. Гэта тыя людзі,
якія нягледзячы на жорсткасць
камуністычнага рэжыму спра�
бавалі прабіць шлях да са�
праўднай Беларусі.

Максім Гарэцкі – класік бе�
ларускай літаратуры, яго імя
стаіць у адным шэрагу са сла�
вутымі і знакавымі імёнамі
першае паловы ХХ стагоддзя
Янкам Купалам, Якубам Кола�
сам, Максімам Багдановічам
і інш. Творчасць пісьменніка,
жыццё якога заўчасна абарва�

Гістарычная
сустрэча

19 лютага ў Дзяржаўным літаратурна�мемарыяль�
ным музеі Якуба Коласа адбылася літаратурная суст�
рэча «Кожны крыж свой выбірае», якая прайшла ў рам�
ках музейнага праекта «Нашчадкі славутых людзей».
Гэтым разам у гасцінны Дом Коласа запрасілі сям’ю
Радзіма Гарэцкага, вядомага нашчадка знакамітага
роду.

ла рэпрэсіўная сталінская
сістэма, доўгі час была пад за�
баронаю. Але высока ацэне�
ная сучаснікамі. Нельга пера�
большыць уклад М. Гарэцкага
у станаўленне і развіццё бела�
рускага прыгожага пісьмен�
ства. Фактычна ён – пачы�
нальнік твораў маральна�этыч�
най праблематыкі ў беларус�
кай літаратуры, адзін з пачы�
нальнікаў эпічнага жанру, інтэ�
лектуальна�філасофскай,
лірычнай, дакументальнай
прозы, пачынальнік даследа�
ванняў гісторыі беларускай
літаратуры.

Гаўрыла Гарэцкі – вядомы
беларускі геолаг, географ, ака�
дэмік і вучоны, таксама быў
высланы з роднай Беларусі і
спазнаў цяжкасці выгнання.
Данінай памяці братам Га�
рэцкім, дзядзьку Максіму
і бацьку Гаўрылу, стала кніга
Р. Гарэцкага «Браты Гарэцкія»
(2008). На старонках выдання
праз лёс адной сям’і прасоч�
ваецца лёс шматпакутнае Бе�
ларусі.

З абодвума братамі Га�
рэцкімі Якуба Коласа лучылі не
толькі працоўныя і творчыя,
але і шчырыя сяброўскія ста�
сункі. Сябравалі сем’ямі. Іх
збліжалі і настаўніцкія клопаты,
і пісьменніцкія прыхільнасці,
бо Максімава жонка, Леаніла
Усцінаўна, таксама была не
толькі педагогам, складальні�
цай школьных падручнікаў, але
і вядомай у свой час дзіцячай
пісьменніцай.

У юбілейнай сустрэчы пры�
нялі ўдзел Радзім Гаўрылавіч
Гарэцкі і яго жонка Галіна Ры�
гораўна, Міхась Канстанцінавіч
Міцкевіч, доктар тэхнічных на�
вук, прафесар, сын Якуба Ко�
ласа, якія па чарзе бралі сло�
вы. Яны ўспаміналі, абменьва�
ліся меркаваннямі, зачытвалі
лісты бацькоў. А каб імпрэза не
была аднастайнай, настрой
гасцям стваралі навучэнцы
Гімназіі�каледжа імя І. Ахрэм�
чыка музычнымі выступамі.
Пад час урачыстай сустрэчы ў
выставачнай зале музея мож�
на было пазнаёміцца з экспа�
натамі юбілейнай выстаўкі
«Сябры майго далёкага юнац�
тва», дзе да ўвагі наведнікаў
былі прадстаўленыя арыгіналы
лістоў Якуба Коласа і Марыі
Дзмітрыеўны да Леанілы Чар�
няўскай, да Гаўрылы Іванавіча і
Ларысы Іосіфаўны Гарэцкіх, ру�
капіс успамінаў Галіны Максі�
маўны, дачкі Максіма, пра
бацьку і роднага дзядзьку, вы�
данні твораў М. Гарэцкага
1920�х гадоў, сямейныя фота�
здымкі з дарчымі надпісамі.

Наста КАДЫГРЫБ,
фота аўтара

Гродзеншчыны

М. Міцкевіч і Р. Гарэцкі

А
сабіста я «адкрыў»

паэта С.Новіка�Пею�
на па кнізе «Заўсёды

з песняй» (Мінск, 1984).
Пра яе і напісаў невялікую
рэцэнзію і надрукаваў у
шматтыражцы Львоўскага
вышэйшага ваенна�палі�
тычнага вучылішча «По�
литработник» ад 27 каст�
рычніка 1984 года. Матэ�
рыял прайшоў у друк без
усялякіх праблемаў. Пісаў
жа пра кнігу вязня Калды�
чэўскага фашысцкага канц�
лагера, пра вершы, якія
беларускі паэт стварыў у
гітлераўскім палоне. А тое,
што Сяргей Міхайлавіч быў
яшчэ вязнем і ГУЛАГа, у
Львове і ведаць ніхто не ве�
даў. Як не ведаў, дарэчы, і я...

Праз некаторы час знай�
шоў адрас аўтара кнігі, ад�
правіў паэту ліст і газету з
публікацыяй. Сяргей Мі�
хайлавіч напісаў мне ў ад�
каз: «Добры дзень глыбокапа�
важаны Аляксандр Мікала�
евіч! Ад усяго сэрца дзякую
Вам за ліст ад 16.04.1985 года
і газету “Политработник”
№ 28 (1117) за 27.Х.1984 го�
да з Вашай рэцэнзіяй на маю
кнігу “Заўсёды з песняй” П.Н.
“Беспрецедентная лирика”.

Мне цікава ведаць: ці Вы
заўважылі маю кнігу ў Львоў�
скай кнігарні? Бо ў кнігарнях
Мінска яе не было, далі толькі
ў абласныя і раённыя кнігарні
БССР...»

Не, кнігу я набыў у Бела�
русі. Хутчэй за ўсё – у Мар’�
інай Горцы. Набыў тады і
новы зборнік вершаў Ры�
гора Барадуліна на рускай
мове – «Каждый четвёр�
тый».

...Чытаю з ліста Сяр�
гея Міхайлавіча і як быц�
цам вяртаюся ў Львоў, уз�
гадваю тую «львоўскую»
зацікаўленасць родным
беларускім словам. «Пішу
я ад 1921 года, друкуюся з
1926 года. Аб маім жыц�
цяпісу Вы часткова веда�
еце з прадмовы да кнігі
Алега Лойкі – майго “пад�
шэфнага” юнага паэта,
які быў вучнем 3�га класа,
калі ягоная маці прывяла
ўпершыню да мяне. Алег
называе мяне сваім “пер�
шым настаўнікам на
літаратурнай сцежцы”.
Пра ўсё Алег не напісаў, бо
на гэта спатрэбілася б
шмат часу і... паперы.

Вас цікавіць, як пісала�
ся ўсё сабранае ў кніжку.
Мушу Вас папярэдзіць,
што кніга мая была заду�
маная паэтамі Уладзімі�

Краязнаўства ў эпісталярным жанры

«Маю напісанага шмат матэрыялу...»
Сяргей Новік�Пяюн:

Біяграфія заходнебеларускага паэта Сяргея Міхай�
лавіча Новіка�Пеюна (1906–1994) сёння добра вядомая.
Артыкулы пра аўтара некалі папулярнай песні «Зорач�
ка» (пасля Вялікай Айчыннай вайны Рыгор Шырма апуб�
лікаваў яе як народную) змешчаныя ў энцыклапедыях і
энцыклапедычных слоўніках Беларусі. Шмат значыў
ужо сам факт уключэння біяграфіі «беларускага савец�
кага паэта» ў «ЭЛІМБел» у 1987 годзе: тады персаналія
ўмясцілася ў 14 радкоў, дзе ні слова пра шматгадовыя
лагерныя, астрожныя пакуты Сяргея Міхайлавіча. У
іншых тэкстах ужо праўдзівы жыццяпіс...

рам Паўлавым і Алегам Лой�
кам не гэткай брашуркай, а
зусім іншай. Для кнігі я даў
111 вершаў, 21 песню – тэк�
сты і ноты (мае), 21 фотако�
пію маіх карцін (чорна�белыя
і каляровыя), п’есу “Ёлка Дзе�
да Мароза”, 2 апавяданні –
“Андрэйка” і “Цішка”. (Пры�
кладаю да гэтага ліста выпіс�
ку з тэматычнага плана вы�
давецтва “Мастацкая літа�
ратура” 1984 года, з чаго Вы
даведаецеся, што кніга мела�

ся быць на 6 аркушах, а не на
1,5, і ў цвёрдай вокладцы.) Най�
больш цікавыя мае вершы не
былі ўключаны ў кнігу. Бачы�
це, якую брашуру зрабілі...»

З
абягаючы наперад, нага�

даю, што ў Сяргея
Міхайлавіча была вы�

дадзеная яшчэ адна кніга «да�
рослай» паэзіі – «Песні з�за
кратаў» у 1993 годзе ў «Мас�
тацкай літаратуры». У гэты

зборнік увайшло 78 твораў –
вершы, песні, паэма «Цярні�
сты шлях».

«...Вас цікавіць пытанне:
“Як, як пісалася ўсё сабранае
ў кнігу?”– піша далей Сяргей
Міхайлавіч. – Мушу Вам па�
ведаміць, што стваралася і
“запісвалася” ў памяці, бо ў ас�
трозе, у адзіночцы, у лагеры
смерці Калдычэва я не меў ні
паперы, ні алавіка. Усё ства�
раў “у галаве” і “запісваў” у
памяці. І толькі пасля вызва�
лення мяне падчас расстрэлу

савецкімі партызанамі я
ўсё створанае ў няволі за�
пісваў на паперы. Усе свае
вершы і песні, пачынаючы
ад 1921 года, я ведаю на�
памяць. Маю рукапісную
кнігу сваіх песень – тэк�
сты і музыку. Чакаючы
выканання прысуду гіт�
лераўцаў – расстрэлу, у
адзіночцы з 14 па 25 мая
1944 года (з серады на
чацвер), я стварыў і “за�
пісаў” у памяці 4 (чаты�
ры) песні: 1) “Мама, ма�
туля мая” – 44 (сорак ча�
тыры куплеты), 2) Ра�
манс “Белы снег” – 5 (пяць)
куплетаў, 3) “Краскі” –
3 куплеты, 4) “Я так
цябе люблю” – 3 купле�
ты. Гэта за адну ноч.
Шчыра прызнаюся: я і
сам не ведаю, як гэта ўсё
“трымаецца” ў маёй па�
мяці. Можа, таму, што я
ніколі не падаў духам.
Нават у лагеры смерці да
мяне звярталіся сябры
нядолі на розных мовах:
“Што рабіць?” – Я адказ�

ваў: “Што рабіць не ведаю, але
ведаю, чаго не рабіць! Не быць
баранамі! Павядуць на рас�
стрэл, бегчы, ану куля�дура
міне!” І ўсе, хто мяне слухаў,
пабеглі і выратаваліся, толь�
кі я сам быў паранены. Дзя�
куючы партызанам быў выра�
таваны.

Чытаючы ў Вашай рэцэн�
зіі радкі: “... в 1944 году из�под
пера выходит “Острожная
песня”…” Зараз Вы ведаеце,
што ніякага “пера” я не меў.
Маю напісанага шмат ма�
тэрыялу, мабыць кніг на
20 (дваццаць), але дачакацца
іх надрукавання вельмі цяж�
ка. У выдавецтве “Юнацтва”
рыхтуецца мая кніга “Зо�
рачкі ясныя”, якая запланава�
на на 1986 год. Здаў у тое ж
выдавецтва трэцюю кнігу.
27 жніўня 1986 года мне споў�
ніцца 80 гадоў з дня нараджэн�

ня. Я пенсіянер, маю 72 руб�
лі пенсіі. Толькі 4 снежня
1984 года мяне прынялі ў
Саюз пісьменнікаў БССР.
22 красавіка 1985 года мне
ўручылі членскі білет Саю�
за пісьменнікаў СССР.

Я быў вельмі рады суст�
рэцца з Вамі і асабіста мог
бы Вам расказаць аб сабе.
Маё жыццё вельмі склада�
нае, нават Жуль Верн не
прыдумаў бы нешта падоб�
нае. Паўтараю: А. Лойка ў
прадмове да маёй кнігі
шмат чаго не дагаварыў аб
маім жыціі...».

Т
ады – і калі

пісаў пра
кнігу, і ка�

лі чытаў ліст – я
нічога не ведаў
пра біяграфію
С. Новіка�Пею�
на «па�за ме�
жамі» Вялікай
Айчыннай. Ці

ведаў надзвычай ма�
ла ў звязку 1920�мі
гадамі. Ды і Сяргей
Міхайлавіч не спя�
шаўся расказваць.
Ужо пазней, з на�
ступных лістоў, а
пасля і пры першай
сустрэчы ў ліпені
1985 года сёе�тое
стала мне зразуме�
лым. Хаця і ўявіць
гэта таксама спяр�
ша было не так про�
ста. І пра высылку
ў 1926–1931�х, на�
ступны арышт па
вяртанні і высылку
ў Слонім. А быў жа
арышт і ў 1939�м,
перад самым вызва�
леннем Заходняй
Беларусі. І тым
больш – пра арышт у снежні
1944 года, калі, здавалася,
увесь цяжар выпрабаванняў
павінен застацца ззаду. Ды
не, так толькі здавалася. А ў
Новіка�Пеюна за арыштам –
яшчэ 14 лагерных гадоў на
Калыме. Рэабілітацыя прый�
шла толькі ў 1958�м...

З ліста паэта: «Я Вам шчы�
ра ўдзячны, дарагі Алесь Міка�
лаевіч, за Вашу рэцэнзію, тым
больш, што ні “Полымя”, ні
“Маладосць”, ні “Літарату�
ра і мастацтва” не адгукну�
ліся...

Пасылаю да Вас часопіс
“Беларусь” №4 за красавік
1985 года, у якім змешчаны
мой нарыс аб гісторыі песні
“Што за хлопец, што за дзяў�
чынка?”

Яшчэ хачу Вам сказаць,
што жыву я адзін, бо мая ся�
м’я знішчана гітлераўцамі ў
лагеры смерці Калдычэва.

А ў парадку “смяшынак”
напішу: піянеры�цімураўцы
60�е школы горада Мінска на
маіх дзвярах намалявалі чыр�
воную зорку і больш я іх не
бачыў... Адным словам – “узялі
шэфства нада мной”.

...Даруйце, калі ласка, за
“друкарскую памылку”. Зычу
Вам добрага здароўя і ўсяго
найлепшага.

З сардэчным прывітаннем,
глыбокай пашанай і ўдзяч�
насцю

Сяргей Новік�Пяюн».
«Заўсёды з песняй» – не

проста зборнік. Пры ўсіх мо�
мантах, якія і акрэсліў у лісце
Сяргей Міхайлавіч, кніга і для
яго была падзеяй. А як жа іна�
чай?! Уявіце сабе, што папя�
рэдняя яго кніга выйшла ў
1939 годзе – п’еса «Праўда пад
крыжам» (Вільня). Яшчэ тры
п’есы выйшлі асобнымі вы�
даннямі ў 1927 годзе. Таму і
важныя былі для Новіка�Пе�
юна водгукі чытачоў, кры�
тыкі. Максім Танк, атрымаў�
шы ад аўтара «Зорачак»
апошнюю яго кнігу – «Песні
з�за кратаў», пісаў Сяргею
Міхайлавічу 12 верасня 1993
года: «…Вершы напісаны шчы�
ра і проста, без ніякіх модных
выкрутасаў. І ў гэтым – іх
грамадская і мастацкая вар�
тасць. Яны не выветрываюц�
ца, як пух, з памяці, і да іх мы
часта вяртаемся ў трывож�
ныя хвіліны жыцця, можа,

таму, каб сказаць сабе: “Ба�
чыш, праз якое пекла прайшлі
наш народ і яго паэт і – не
здаліся...”». Шмат хто ўсё ж
адгукнуўся і на кнігу «Заўсё�
ды з песняй»: лістамі, паш�
тоўкамі, тэлефоннымі зван�
камі, самымі добрымі сло�
вамі...

Архіў С. Новіка�Пеюна
знаходзіцца ў Дзяржаўным
музеі гісторыі беларус�
кай літаратуры. Мажліва,
прыйдзе час, і з яго дапамо�
гай якое з выдавецтваў вы�
пусціць у свет грунтоўны
том спадчыны Маладога
Дзядка (адзін з псеўданімаў
заходнебеларускага паэта).
Відаць, і эпісталярная спад�
чына зойме ў ім адпаведнае
месца.

Алесь КАРЛЮКЕВІЧ
Фота Сяргея ПАНІЗЬНІКА

С. Новік&Пяюн у сваёй аднапакаёўцы

Былы вязень  некалькіх рэжымаў

– Люба, зрабі са мною тое,
што ты зрабіла з нашым саба�
кам.

– Што?
– Дай, калінка, паесці і пусці

пагуляць.

(Пачатак  у  № 1 за  2003 год)

Малая краязнаўчая
энцыклапедыя

Сакавік

19 сакавіка маленькіх гледачоў запросяць
пакружыцца на «Вясёлай каруселі». Выканаў#
ца – заслужаная артыстка Рэспублікі Беларусь
Ларыса Горцава, музычнае суправаджэнне
Дар’і Неўмяржыцкай (цымбалы).

Увечары на сцэне паэтычны монаспектакль
«Прыпадаю да нябёс» паводле твораў Яўгеніі
Янішчыц. Выканаўца – заслужаная артыстка
Рэспублікі Беларусь Ларыса Горцава, музычнае
суправаджэнне Дар’і Неўмяржыцкай (цым#
балы).

20 сакавіка ўвазе дзяцей прапануюць мо#
наспектакль «Мой Маленькі прынц» паводле
аповесці Антуана дэ Сэнт#Экзюперы і вершаў
П’ера Беранжэ ў перакладзе Ніны Мацяш. Вы#
канаўца – Раіса Астрадзінава.

13 – Качаноўскі Уладзімір Васільевіч (1853, Драгічынскі
р�н – 1901), вучоны�славіст, гісторык – 160 гадоў з дня на�
раджэння.

15 – Ляцкі Яўген Аляксандравіч (1868, Мінск – 1942),
гісторык рускай літаратуры, даследчык беларускага фальк�
лору і этнаграфіі – 145 гадоў з дня нараджэння.

15 – Малажай Галіна Мікалаеўна (1938, Брэсцкі р�н –
2005), мовазнаўца, член�карэспандэнт Нацыянальнай ака�
дэміі адукацыі Беларусі – 75 гадоў з дня нараджэння.

16 – Івацэвіцкі гісторыка'краязнаўчы музей (1993) –
20 гадоў з часу адкрыцця.

17 – Ізя Харык (Ісак Давыдавіч; 1898, Барысаўскі р�н –
1937), яўрэйскі паэт, член�карэспандэнт НАН Беларусі –
115 гадоў з дня нараджэння.

18 – Паўлюк Прануза (Павел Кузьміч; 1918, Добрушскі
р�н – 2007), паэт – 95 гадоў з дня нараджэння.

18 – Яновіч Алена Іванаўна (1933, Гомель), мовазнаў�
ца – 80 гадоў з дня нараджэння.

19 (ці 25) – Храптовіч Адам (1768, Навагрудскі пав. –
1844), асветнік, мецэнат, дзяржаўны дзеяч, удзельнік паў�
стання 1794 г. – 245 гадоў з дня нараджэння.

20 – Бутрамееў Уладзімір Пятровіч (1953, Дрыбінскі
р�н), пісьменнік, драматург – 60 гадоў з дня нараджэння.

24 – Гомельская абласная ўніверсальная бібліятэка імя
У.І. Леніна (1928) – 85 гадоў з часу заснавання.

25 – Мехаў Уладзімір Львовіч (Няхамкін; 1928, Рага�
чоў), пісьменнік, лаўрэат Дзяржаўнай прэміі Беларусі (1986) –
85 гадоў з дня нараджэння.

28 – Пастаяннае прадстаўніцтва Рэспублікі Беларусь пры
ААН (1958), замежны дыпламатычны орган знешніх зносі�
наў беларускай дзяржавы, які прадстаўляе інтарэсы Рэс�
публікі Беларусь у ААН – 55 гадоў з часу ўтварэння.

Сакавік

У тэатры «Зьніч»

М
ІНСК – сталіца Рэспублікі

Беларусь, горад рэспублі�
канскага падпарадкаван�

ня, цэнтр Мінскіх раёна і вобласці.
Палітычны, адміністрацыйны, эка�
намічны, навуковы і культурны
цэнтр дзяржавы, горад�герой
(26.06.1974). На р. Свіслач, прыто�
ку Бярэзіны.

Летапісны Менск (Меньск) упер�
шыню ўпамінаецца ў «Аповесці міну�
лых гадоў» пад 1067 г. як горад По�
лацкага княства. Старажытны цэнтр
горада – дзядзінец узнік на правым
беразе р. Свіслач, пры ўпадзенні ў яе
р. Няміга, дзе ў 2�й палове ХІ ст. з
мэтай абароны паўднёвых межаў По�
лацкага княства пабудаваны Менскі
замак. Гэта была крэпасць (плошча
3 га), акружаная ровам і высокім зем�
ляным валам, з драўлянымі крапас�
нымі сценамі.

На думку некаторых гісторыкаў,
старажытны Менск узнік за 16 км на
захад ад тэрыторыі мінскага замчыш�
ча, на беразе р. Менка (адсюль і на�
зва), дзе (каля в. Гарадзішча Мінска�
га раёна) захаваліся земляныя валы,
пры раскопках знойдзеныя прылады
працы, кераміка, упрыгожанні; у
3�й чвэрці ХІ ст. Менск перанесены
на сучаснае месца. Канчаткова гэтае
пытанне не высветленае.

У пачатку ХІІ ст. на замчышчы
пачалі будаваць мураваны храм. У
ХІІ–ХІІІ стст. на поўдзень, паўднё�
вы захад, паўднёвы ўсход ад замчыш�
ча вырас рамесны пасад з гандлёвай
плошчай – Нямігскі рынак (з Х ст.
Ніжні рынак), вуліцы якога, вымаш�
чаныя драўляным насцілам з дрэнаж�
нымі прыстасаваннямі, шчыльна за�
будоўваліся зрубнымі дамамі. Цэнт�
ральная вуліца пасада Няміга (самая

старажытная вуліца, ХІІ ст.) ішла
ўздоўж р. Няміга, з паўночнага захаду
падыходзіла да Нямігскага рынку і
далей да моста праз р. Свіслач. У гэты
час узніклі пасады на левым беразе
Свіслачы каля Траецкай гары і на паў�
ночны захад ад замчышча Пятніцкі
канец (з XVI ст. Татарскі канец).

У канцы ХІ – пачатку ХІІ ст. горад
стаў цэнтрам удзельнага Менскага
княства (першы князь Глеб Усяс�
лавіч). У 1116 г. вытрымаў амаль
2�месячную асаду дружыны вялікага
князя кіеўскага Уладзіміра Манамаха,
які ў 1119 г. захапіў горад і далучыў
яго да сваіх уладанняў. З сярэдзіны
ХІІ ст. – зноў цэнтр удзельнага кня�
ства, адзін з буйных гарадоў Полацкай
зямлі. З канца ХІІІ ст. Менскае кня�
ства было пад уплывам князёў�
ліцвінаў, у 1�й чвэрці XIV ст. увайшло
ў Вялікае Княства Літоўскае. У 1499 г.
горад атрымаў магдэбургскае права.
Пацвярджальным прывілеем на магдэ�
бургскае права ад 12.01.1591 г. гора�
ду нададзены герб: выява Дзевы Марыі
на блакітным полі. Пасля 1413 г. – у
складзе Віленскага ваяводства. У вы�
ніку адміністрацыйна�тэрытарыяль�
най рэформы 1564–1566 гг. стаў цэнт�
рам Менскага ваяводства і павета.

У XV ст. у асноўным сфармавалася
забудова Траецкага (цяпер раён опер�
нага тэатра, частак вул. М. Багдано�
віча, Я. Купалы, Старавіленскай, Тра�
ецкай набярэжнай) і Ракаўскага (вул.
Ракаўская і на поўнач ад яе) прадмес�
цяў. У XVI ст. гарадская забудова раз�
вівалася на паўднёвы ўсход і паўднё�
вы захад ад замка, дзе на ўзгорыстым
узвышшы фармаваліся прамавуголь�
ная сістэма вуліцаў і новы гандлёвы
цэнтр – Верхні рынак (сучасная пл. Сва�
боды). Тут пабудаваная драўляная

2�павярховая Мінская ратуша (з XVII ст.
мураваная), узводзіліся культавыя і
жылыя будынкі, паступова складваў�
ся архітэктурны ансамбль плошчы,
утварыўся новы гарадскі цэнтр – Верх�
ні горад, пашыралася яго тэрыторыя.

У сярэдзіне XVI ст. узніклі цэхі,
якія аб’ядноўвалі ў XVII ст. больш за
80 спецыяльнасцяў рамеснікаў. Мен�
скія купцы гандлявалі з Польшчай,
Прыбалтыкай, Расіяй, Украінай. Вы�
возілі лесаматэрыялы, смалу, воск,
футра, вырабы з жалеза, шкла і ску�
ры, прывозілі соль, віно, прыправы,
тканіны, металы і вырабы з іх. У го�
радзе рэгулярна праводзіліся кірмашы
і таргі. У 1592 г. заснаванае права�
слаўнае брацтва, пазней брацкая шко�
ла, да сярэдзіны XVII ст. было 7 брац�
тваў, адно з буйнейшых – Петрапаў�
лаўскае (створанае ў 1612–1614 гг.).

Вялікія разбурэнні, страты прычы�
нялі гораду войны і інш. бедствы. У
1505 г. Менск часткова спалены
крымскімі татарамі. Пажары 1547,
1552, 1569 гг. знішчылі амаль усю
драўляную забудову, вялікім бедствам
быў пажар 1694 г. Значныя спуста�
шэнні прынеслі руска�польская вайна
1654–1667 гг. (так званы «патоп»;
засталося 2 000 жыхароў, прыкладна
300 дамоў) і Паўночная вайна 1700–
1721 гг., калі горад у 1708 г. захапілі
шведы. У XVII ст. цэнтр пачалі забу�
доўваць мураванымі жылымі дамамі,
ставілі манументальныя культавыя
будынкі ў стылі барока: у Верхнім го�
радзе касцёл і кляштар дамініканцаў,
касцёл і кляштар бернардзінак, касцёл
і кляштар бернардзінцаў, касцёл і
кляштар бенедыкцінак, касцёл і кляш�
тар францысканцаў, царква Святога
Духа і базыльянскія манастыры, у раё�
не Ніжняга рынку Петра�Паўлаўскую
царкву, Петра�Паўлаўскі манастыр
(1618), на Траецкай гары царкву Ушэс�
ця (1620). Горад значна разросся ў
паўднёвым і заходнім напрамках, у
XVII ст. зробленыя ўмацаванні – роў і
земляны вал з бастыёнамі. У XVIII ст.
на Верхнім рынку закончанае будаўні�
цтва комплексу касцёла і кляштара
езуітаў у стылі барока, на плошчы і на�

вакольных вуліцах пабудаваныя му�
раваныя жылыя дамы і грамадскія
будынкі, у т.л. гарадская сядзіба
Ваньковіча, гарадскі тэатр, на Тра�
ецкай гары – манументальныя Ушэс�
ця і Траецкі манастыры, манастыры з
касцёламі баніфратаў (1700), кармелі�
таў (1703), бенедыкцінцаў (1764), ма�
рыявітак – «Дом марыявітак» (1771).

З 1793 г. горад у складзе Расійскай
імперыі, адміністрацыйны цэнтр Мін�
скай губерні. У 1796 г. – каля 1 000
дамоў, 5 800 жыхароў, у 1800 г. – 6 700
жыхароў, галоўная вул. – Няміга.

У пачатку ХІХ ст. скапаныя га�
радскія абарончыя збудаванні XVII ст.,
выпрастаны шэраг вуліцаў, адкрыты
губернатарскі сад (сучасны дзіцячы
парк). Паводле плана 1817 г. горад
развіваўся ў паўднёва�ўсходнім на�
прамку. Узніклі новыя вуліцы – За�
хар’еўская (сучасныя праспект Неза�
лежнасці і вул. Савецкая), Падгор�
ная (вул. К. Маркса), Магазінная
(вул. Кірава). У гэтай частцы горада
кварталы мелі выразную прамаву�
гольную форму з геаметрычнай сет�
кай вуліцаў. Падоўжаныя старыя
вуліцы, якія ішлі ад пл. Верхні ры�
нак: Губернатарская (з XVII ст. на�
зывалася Францысканская, сучас�
ная вул. Леніна), Багадзельная (ра�
нейшая назва Феліцыянская, сучас�
ная вул. Камсамольская), Петрапаў�
лаўская (ранейшая назва Дамінікан�
ская, сучасная вул. Ф. Энгельса),
Праабражэнская (з XVI ст. Зборавая,
частка сучаснай вул. Інтэрыяцыя�
нальнай).

Рост горада на некаторы час за�
трымала вайна 1812 г. За час акупа�
цыі напалеонаўскімі войскамі (з
08.07 да 16.11.1812) значна скара�
цілася насельніцтва горада: з 11 200
чалавек у 1811 г. да амаль 3 500 ча�
лавек на канец 1812 г. Пасля пажа�
ру 1835 г. цэнтр забудоўваўся мура�
ванымі 2� і 3�павярховымі дамамі.
Да сярэдзіны ХІХ ст. чвэрць будын�
каў мураваныя, забрукаваныя 22 ву�
ліцы, у т.л. Захар’еўская, Койданаў�
ская, Замкавая.

Увечары – паэтычны монаспектакль
«Любіць» паводле твораў Алеся Вярцінскага.
Аўтар інсцэніроўкі і выканаўца – Галіна Дзягіле#
ва, музычнае суправаджэнне Кірылы Успенска#
га (гітара).

21 сакавіка на сцэне Малой залы імя Р. Шыр#
мы Белдзяржфілармоніі паэт, публіцыст, гра#
мадскі дзеяч Навум Гальпяровіч прадставіць
паэтычна#музычную імпрэзу «Я ад дрэва твай�
го». Пачатак а 19#й.

Спектаклі праходзяць у Тэатральнай зале
культурнага цэнтра касцёла Св. Сымона і Св. Але�
ны. Дзіцячыя пастаноўкі пачынаюцца а 15 га�
дзіне, вечаровыя – а 19�й. Дадатковую інфар�
мацыю можна атрымаць па мінскім тэлефоне
(017) 331�75�53.

(Працяг артыкула ў наступным нумары)

Жарт тыдня ад Каласка і Калінкі


